


[bookmark: _GoBack]Врз основа на член 158-s точка 1) а во врска со член 150-a од Законот за супервизија на осигурување („Службен весник на Република Македонија“ бр. 27/02, 98/02, 79/07, 88/08, 67/10, 44/11, 112/11, 188/13, 30/14, 43/14, 112/14, 153/15, 192/15, 23/16, 83/18 и 198/18 и „Службен весник на Република Северна Македонија“ бр. 101/19), Советот на експерти на Агенцијата за супервизија на осигурување, на седница одржана на ден ?.?.2019 година,  донесе:
	
ПРАВИЛНИК
за изменување и дополнување на Правилникот за начинот и постапката за наплата и пренос на наплатената премија од страна на осигурително брокерските друштва

Член 1
Во Правилникот за начинот и постапката за наплата и пренос на наплатената премија од страна на осигурителното брокерско друштво („Службен весник на Република Македонија“ бр. 67/2011 и 92/2011), во член 2, став (1) зборот: „Осигурителноˮ се заменува со зборовите: „Друштвата за осигурување и осигурително”.
Ставот (2) се менува и гласи: “Друштвата за осигурување и осигурително брокерските друштва се должни во договорот за посредување склучен со друштвото за осигурување да го утврдат начинот на наплата и роковите за пренос на наплатената премија по основ на договори за осигурување за кои посредувале, кој како минимум ќе ги содржи одредбите од овој правилник.”
По ставот (2) се додава нов став (3) кој гласи:
“(3) Друштвата за осигурување и осигурително брокерските друштва се должни во договорот за посредување да го утврдат начинот и динамиката на известување на осигурително брокерското друштво за наплатената премија по основ на договори за осигурување (полиси), со цел друштвото за осигурување да може да издаде фактура за пренос на наплатената премија, кој како минимум ќе ги содржи одредбите од овој правилник.”
Член 2
Во член 3, став (6) зборовите: „наплата на паричните средства од осигуреникот/договорувач, а по претходно доставенаˮ се заменуваат со зборот: „добивање”.

Член 3
По членот 3 се додава нов член 4 кој гласи:
“Член 4
Со уплата на паричните средства по основ на премија за осигурување од страна на клиенти - договорувачи на осигурување/осигуреници на сметките на осигурително брокерското друштво , се смета дека е извршена обврската на клиентите - договорувачи на осигурување/осигуреници кон друштвото за осигурување.”
Постојниот член 4 станува член 5.

Член 4
Овој правилник влегува во сила наредниот ден од денот на објавувањето во „Службен весник на Република Северна Македонија“.

ОБРАЗЛОЖЕНИЕ
Измените на Правилникот се предлагаат со цел усогласување со член 23 од Законот за изменување и дополнување на Законот за супервизија на осигурување („Службен весник на Република Македонија“ број 198/18), каде што е предвидено дека осигурително брокерското друштво е должно да изврши пренос на наплатената премија од посебните банкарски сметки за наплата на премија  на сметка на друштвото за осигурување најдоцна во рок од 15 дена од денот на добивање фактура од страна на друштвото за осигурување.
Со предложените измени се предвидува дека друштвата за осигурување и осигурително брокерските друштва потребно е да донесат интерен акт со кој ќе го регулираат начинот, постапката и процедурите за наплата и пренос на наплатената премија по основ на договори за осигурување за кои посредувале, како и дека во договорите за посредување што ќе ги склучат двете страни мораат да бидат содржани минимум елементи со кои ќе се утврди начинот на наплата и роковите за пренос на наплатената премија, како и динамиката на известување од страна на осигурително брокерските друштва со цел друштвото да може да издаде фактура за пренос на наплатената премија.
Со оглед дека правото за наплата на премија на осигурително брокерските друштва им е дадено преку договорот за посредување од страна на друштвата за осигурување, во интерес на заштита на потрошувачите, ќе се смета дека со уплата на паричните средства по основ на премија за осигурување од страна на клиентите (договорувачи на осигурување/осигуреници) на сметките на осигурително брокерското друштво е извршена обврската на клиентите - договорувачи на осигурување/осигуреници кон друштвото за осигурување по основ на уплата на премија.



